
UEM Edgenta Tandatangani Ikrar Bebas Rasuah Bersama SPRM, 

Buktikan Komitmen Tangani Rasuah 

 

KUALA LUMPUR, 21 September – UEM Edgenta Berhad (“UEM Edgenta” atau “Syarikat”), syarikat 

peneraju Pengurusan Aset dan Penyelesaian Infrastruktur di rantau ini, memperkukuhkan komitmen 

Syarikat untuk menangani rasuah dan mempraktikkan nilai tadbir urus baik dengan menandatangani 

Ikrar Bebas Rasuah bersama Suruhanjaya Pencegahan Rasuah Malaysia (“SPRM”). 

 

Perisytiharan ikrar telah diketuai oleh Pengarah Urusan/Ketua Pegawai Eksekutif UEM Edgenta, 

Syahrunizam Samsudin dengan kehadiran pegawai-pegawai SPRM, ahli-ahli Lembaga Pengarah 

Syarikat dan hampir 250 orang warga kerja yang berada di ibu negara dan luar negara ketika upacara 

maya Hari Integriti 2021 anjuran Syarikat awal hari ini.  

 

Pengisytiharan ikrar tersebut telah disaksikan oleh Timbalan Ketua Pesuruhjaya SPRM, Datuk Seri 

Norazlan Mohd Razali, yang menyampaikan ucapan pembukaannya bagi pihak Ketua Pesuruhjaya 

SPRM, Datuk Seri Azam Baki, berkata, “Norma baharu ini telah memperkenalkan cabaran baharu 

dalam usaha membasmi rasuah, tetapi ia hanya menguatkan lagi semangat kami untuk meneruskan 

usaha ini. Kami menghargai UEM Edgenta yang telah berikrar untuk turut serta bersama SPRM 

dalam usaha ini, dan kita semua boleh bersatu hati dalam menyampaikan mesej yang jelas kepada 

semua bahawa kami tidak akan sekali-kali berkompromi dalam isu rasuah, dan kami akan 

menegakkan nilai kami dengan penuh integriti.” 

 

“Ikrar ini memperkukuhkan lagi pendirian Lembaga Pengarah dan barisan pengurusan kanan UEM 

Edgenta untuk kekal bebas rasuah dan menetapkan arah tuju kepimpinan untuk membina budaya 

kerja yang berteraskan etika, kebertanggungjawaban dan saling mempercayai bagi memastikan 

kualiti kerja yang mampan bertaraf global. Ia juga membuktikan komitmen dan perakuan Syarikat 

untuk menggalakkan budaya berintegriti dan nilai tadbir urus yang baik di kalangan warga kerja kami 

memandangkan kami menekankan nilai ketelusan dan tadbir urus beretika di segenap perniagaan 

dan prosedur Syarikat,” kata Syahrunizam semasa majlis tersebut, yang juga membincangkan 

pelbagai topik yang berkaitan dengan pematuhan, anti rasuah dan integriti.  

 

Beliau juga menekankan bahawa Syarikat tidak akan bertolak ansur dengan penyalahgunaan kuasa 

atau rasuah dan ia serius dalam memastikan tiada amalan rasuah atau unsur rasuah di seluruh 

organisasinya. Ini turut dipamerkan melalui pelbagai inisiatif Anti-Rasuah & Anti-Korupsi (“ABAC”) 

termasuklah Polisi dan Tatacara ABAC, Kod Tataetika untuk Ahli Lembaga Pengarah, Warga Kerja 

dan Rakan Perniagaan, Penilaian Risiko Korupsi, Konflik Kepentingan, Platform dan Polisi Pemberian 

Maklumat serta komunikasi berterusan menggunakan saluran khusus Syarikat, termasuklah 

pembelajaran dalam talian berkaitan integriti, risiko dan kepatuhan melalui platform pembelajarannya 

sendiri, ‘LEARN’. 

Tambahan juga, bagi memastikan sistem pengurusan risiko yang cekap dan efisien, Syarikat juga 

melaksanakan usaha kecemerlangan operasi melalui pensijilan dan akreditasi, serta sesi 

perkongsian pengetahuan (‘Brown Bag’) berkala, untuk meningkatkan ketelusan maklumat dan 

komunikasi sambil menerapkan nilai kebertanggungjawaban dan integriti dalam tenaga kerja 

Syarikat. 

 

Ikrar Bebas Rasuah, satu inisiatif yang diperkenalkan oleh SPRM, menekankan ikrar dan sumpah 

yang dibuat oleh barisan kepimpinan dan warga kerja sesebuah organisasi, agar mereka 

bertanggungjawab untuk melaksanakan segala tugasan mereka tanpa sebarang salah laku 

berunsurkan korupsi di tempat kerja. Ia memperkukuhkan komitmen Syarikat dan menegaskan 

bahawa langkah-langkah yang perlu diambil telah dilaksanakan dalam usaha memerangi rasuah. 

 

 

-Tamat- 

 

Mengenai UEM Edgenta Berhad 

UEM Edgenta (www.uemedgenta.com) adalah syarikat Pengurusan Aset dan Penyelesaian Infrastruktur terkemuka di rantau ini dan anak 

syarikat UEM Group. Disenaraikan di Pasaran Utama Bursa Malaysia Securities Berhad (KLSE: EDGENTA), kepakaran kami meliputi 

bahagian Healthcare Support dan Property & Facility Solutions, serta Infrastructure Services yang merangkumi penyelesaian untuk lebuh 

raya dan rel, termasuk pengurusan projek dan perkhidmatan kejuruteraan menerusi OPUS Consultants. 

 

Sejajar dengan visi ‘Edgenta of the Future 2025’, perkhidmatan UEM Edgenta yang menyeluruh adalah didorong oleh kepakaran teknologi 

merangkumi sepanjang kitaran hayat aset termasuk perundingan, perolehan dan perancangan pembinaan, operasi dan penyelenggaraan 

serta pengoptimuman, pemulihan dan naik taraf. Penyelesaian digital merentasi pelbagai industri meletakkan UEM Edgenta sebagai 

pemangkin ke arah Syarikat Penyelesaian yang dipacukan oleh Teknologi dengan tumpuan pada perkhidmatan kesihatan menjelang tahun 

2025. 

 

UEM Edgenta beroperasi merentasi Malaysia, Singapura, Indonesia, Taiwan, India dan Emiriah Arab Bersatu. 

